
ണ നടപ്പ.  ചിലപ്പോൾ ദഹിപ്പിക്കയും ഉണ്ട.  കൊല്ലത്തിൽ ചാത്തം ഊട്ടും.  ഇവരെ അശുദ്ധമില്ല.  പുലയനേയും വേടനേയും മറ്റും അടുത്താൽ കുളിക്കും.  ഗോമാംസം, കാട്ടി എറച്ചി ഇതകൾ തിന്നുകയില്ല.  മററ കുരങ്ങൻ, ആമ, ഞെണ്ട തുടങ്ങിയ സൎവ്വം തിന്നും.


 കാപ്പിളിയൻ.



മധുരാ, തിരുനെൽവേലി ജില്ലകളിൽ ഒരു തരം കമ്മാളരാണ.  വിവാഹം തിരണ്ടിട്ട മതി.  താലികെട്ടില്ല.  സ്ത്രീപുരുഷന്മാരുടെ വിരലുകൾ അമ്മാമന്മാർ ഒന്നിച്ചു ചേൎക്കണം.  സാരമായ ക്രിയ പുരുഷനയച്ചുകൊടുക്കുന്ന വസ്ത്രം സ്ത്രീ ധരിക്കുകയാണ.  അച്ഛന്റെ സോദരിയുടെ മകളെ കെട്ടാനുള്ള അധികാരം എത്ര കേമമാണെന്ന വെച്ചാൽ, വയസ്സകൊണ്ട അല്പവും ചേൎച്ചയില്ലാത്ത വിവാഹം സാധാരണമാണ.  ഭൎത്താവ് നന്നെ ചെറുപ്പക്കാരനാണെങ്കിൽ തല്ക്കാലം അവന്റെ അടുത്ത ശേഷക്കാൎക്ക ഭാൎയ്യയിൽ സന്താനമുണ്ടാക്കാം.  അത അവന്റെതായിട്ട ഗണിക്കും.  താണജാതിക്കാരനെ വ്യഭിചരിച്ചാൽ ഭ്രഷ്ഠുണ്ട.  അവൾക്ക ശേഷക്രിയ കൂടി ചെയ്യും.  തിരണ്ടാൽ അശുദ്ധി പതിമൂന്ന ദിവസം നില്ക്കും.  ആ കാലം ഇരിപ്പാൻ ഒരു മറയൊ പ്രത്യേകം കുടിലൊ അമ്മാനുണ്ടാക്കി കൊടുക്കണം.  പ്രതിഫലം ഒരു സദ്യയാണ.  കുളിച്ച വീട്ടിലേക്കു ചെന്നാൽ വാതുക്കൽ ഒരു നായെക്ക ചോർ ഇട്ടകൊടുക്കണം.  അത തിന്നുമ്പോൾ കഠിനമായി അടിക്കണം. എത്രകണ്ട ഉച്ചത്തിൽ അത നിലവിളിക്കുന്നുവൊ അത്രകണ്ട അധികമായിരിക്കും തിരണ്ടവൾക്ക സന്താനം.  നിലവിളിച്ചില്ലെങ്കിൽ അവൾ മച്ചി തന്നെ.  ദഹിപ്പിക്കയത്രെ നടപ്പ്.  എന്നാൽ കുട്ടികൾ, ഗൎഭിണി, നടപ്പദീനത്താൽ മരിച്ചവർ ഇവരെ കുഴിച്ചിടും.  ഗൎഭിണിയുടെ കുട്ടിയെ കീറി എടുക്കും.  ക്രിയകൾ മിക്കതും തൊട്ടിയരെ മാതിരി തന്നെ.   ശ്മശാനത്തിലേക്ക അഗ്നി കൊണ്ടുപോകേണ്ടത ചക്കിലിയനാണ.  തളിക്കേണ്ടത് രജകനും.


 കാപ്പു (റഡ്ഡി)



അയോദ്ധ്യാ, മിഥിലാ, ബളിജാ, ഭൂമഞ്ചി, ഗണ്ടിക്കൊട്ടാ, ഇങ്ങിനെ പല കൂട്ടരുണ്ട.  അവരിൽ യറളം എന്ന കൂട്ടർ ബ്രാഹ്മ

